
Смагул Жамал Жексенбайқызы.

Еңбекшілдер ауданы

Сәуле орта мектебінің бастауыш сынып мұғалімі.

Білімі – жоғары.

Санаты – жоғары.

Еңбек өтілі – 38-жыл.

Ақмола облыстық ҚБ мүшелігінде - 9 жыл.

RWCT  мұғалімі.



Мәтінді талдауда тәрбиенің 4 критерийлері бойынша ұғымдар қалыптастыру.
   Қазіргі жаһандану заманында көптеген жалпыхалықтық, адами және ұлттық құндылықтардың өзгеріске ұшырап, ғасырлар бойы қалыптасқан қағидалардың құнсыздануы жасөспірімдердің тәрбиесіне кері әсерін тигізуде. Балалар мен жастардың ой-өрісі таязданып, өмір құндылығы тек дүние, байлық деп қарайтындар көбеюде. Ұлттық үрдістерден аулақтап, әлем-жәлем дүниені мойындап, интернеттегі  арзан ақпараттардың құлы болған, тілін шұбарлап сөйлеген қазіргі жастардың тәрбиесін қай кезде жоғалтып алғандығымыз белгісіз. Бұл отбасы мен ұстаз-тәрбиешілердің дер кезінде адами сананы сіңіре алмауы ма, әлде жаһандану дәуіріндегі жыдамдыққа ілесе алмауы ма?! Қалай дегенмен тәрбиеде қате кетіп бара жатқаны даусыз. 
«Жас бала анадан туғанда екі түрлі мінезбен туады: біреуі - ішсем, жесем, ұйықтасам деп тұрады. Бұлар - тәннің құмары, бұлар болмаса, тән жанға қонақ үй бола алмайды. Һәм өзі өспейді, қуат таппайды. Біреуі - білсем екен демеклік. Не көрсе соған талпынып, жалтыр-жұлтыр еткен болса, оған қызығып, аузына салып, дәмін татып қарап, тамағына, бетіне басып қарап, сырнай-керней болса, дауысына ұмтылып, онан ержетіңкірегенде ит үрсе де, мал шуласа да, біреу күлсе де, біреу жыласа да тұра жүгіріп, «ол немене?», «бұл немене?» деп, «ол неге үйтеді?» деп, «бұл неге бүйтеді?» деп, көзі көрген, құлағы естігеннің бәрін сұрап, тыныштық көрмейді. Мұның бәрі - жан құмары, білсем екен, көрсем екен, үйренсем екен деген.....  өрістетіп, өрісімізді ұзартып, құмарланып жиған қазынамызды көбейтсек керек, бұл жанның тамағы еді. Тәннен жан артық еді, тәнді жанға бас ұрғызса керек еді. Жоқ, біз олай қылмадық, ұзақтай шулап, қарғадай барқылдап, ауылдағы боқтықтан ұзамадық. Жан бізді жас күнімізде билеп жүр екен. Ержеткен соң, күш енген соң, оған билетпедік. Жанды тәнге бас ұрғыздық, ешнәрсеге көңілменен қарамадық, көзбен де жақсы қарамадық, көңіл айтып тұрса, сенбедік. Көзбен көрген нәрсенің де сыртын көргенге-ақ тойдық. Сырын қалай болады деп көңілге салмадық, оны білмеген кісінің несі кетіпті дейміз. Біреу кеткенін айтса да, ұқпаймыз. Біреу ақыл айтса: «Ой, тәңірі-ай, кімнен кім артық дейсің!» - дейміз, артығын білмейміз, айтып тұрса ұқпаймыз»,-деп ұлы Абай айтқан сөздің мән-мағынасын әлі аша алмай, балаға сіңіре алмай жатқан жайымыз бар сияқты. Яғни, Абайша айтсақ, жан құмарына қарағанда тән сұрауын, әсіресе, қызыққұмарлық, дүние-мүлік қуу жағын қамтамасыз етіп жүргендерді жиі байқаймыз.
Балалардың ең әуелі рухани тәрбиесіне көңіл бөліп, олардың ішкі саналы, ұнамды мінездерін қалыптастыру – педагогтың міндеті. Бірақ біз оны қай кезде қалыптастыруымыз керек? Сабақ кезінде мұғалімдердің дені ақпарат пен мәліметті және бүгінгі күннің білім мөлшерін беріп үлгеруге тырысады. Тіпті, бүгінгі сабаққа қойылған тәрбиелік мақсаттың да ашылмай қалатын кездері жиі болады. 

Жалпы, тәрбиенің төрт түрлі құндылықтарына назар аудару қажет деп танылуда: олар – интеллектуалдық, рухани, әлеуметтік және материалдық құндылықтар.

Мен осы құндылықтарды оқушы бойына сіңіру мақсатын әр сабақта қолдануға, әсіресе, мәтіндерді талдау барысында ашуға талап қойдым.
       Рухани - адамгершілік тәрбие - екі жақты процесс. Бір жағынан ол үлкендердің, ата-аналардың, педагогтардың балаларға белсенді ықпалын, екінші жағынан- тәрбиеленушілердің белсенділігін қамтитын қылықтарынан, сезімдері мен қарым-қатынастарынан көрінеді. Олай болса, бұл процессті күнделікті және ынтымақта, шынайы қызығушылықпен атқаруды қолға алдым. 
Бұл мәселеге келер алдында балалардың ата-аналарымен сұрақ-жауап сұхбатын жүргіздім. Онда бір ғана сұрақ болды. Ол: «Сіз балаңыз бақытты болу үшін не істер едіңіз?»- деген сұрақ. Одан, егер жоғарыда айтылған төрт тәрбиені кестеге түсіріп, жауаптарды бөлетін болсақ, мынадай қорытынды шықты.

	Интеллектуалдық құндылық.
	Рухани құндылық.
	Әлеуметтік құндылық.
	Материалдық құндылық.

	Білім алғанын қалаймын.
	Мейірімділікке баулимын.
	Отбасын қадірлеуге үйретемін.
	Заттарының бәрі болуын қамта-масыз етемін.

	Кітап оқытуға, кітапханаға баруға тәрбиелеймін.
	Үлкендерді сыйлауға үйретемін.
	Ұстаздарын, достарын сыйлау.
	Оқу-құралдарын түгендеп беремін.

	Өскенде өз маман-дығын тапса екен.
	Тәртіпті, тәрбиелі болуға үйретемін.
	
	Киімі бүтін болса.

	Сабағын жақсы оқысын, оқуға көмектесем.
	Достық.
	
	Қажет заттарын әперемін.

	
	
	
	Ештеңеден кем болмаса деп ойлаймын.


Байқап отырсақ, дені интеллектуалдық және материалдық құндылыққа мән берген. Ал ең қажетті адамгершілік, инабаттылық, имандылық, сүйіспеншілік, аяушылық, намыс, қайрат, жанашырлық, ұлтжандылық, қайырымдылық сынды негізгі рухани құндылықтар жөнінде айтпаған. Бұл отбасы мүшелерінің тәрбие беру үрдісін анық білмеуінде жатыр. Мүмкін, қазіргі заман соған итермелеуде шығар. 

Сондықтан, ең әуелі кесте жасап, оған талданып отырған әрбір мәтіннің, ақпарат пен мәліметтің ішінен құндылықтар мен құнсыздықтарды анықтау міндетін қойдым. Және сол арқылы оқушыларымды жас кезінен-ақ ақ пен қараны айыра білуге, өмірдің негізі – рухани, интеллектуалдық және әлеуметтік таным екендігі, осы мәселелерді шешу арқылы материалдық байлыққа жетуге болатынын және оны бірінші орынға қоюдың   неге ұрындырарын ұғындыру мақсатын алға қойдым.

Кесте мына тұрғыда жасалды.

Мәтіннің  аты............................................................................................

	Интеллектуалдық  құндылық.
	

	
	

	
	

	
	

	Рухани  құндылық.
	

	
	

	
	

	
	

	Әлеуметтік  құндылық.
	

	
	

	
	

	
	

	Материалдық  құндылық.
	

	
	

	
	

	
	


Жазған:..................................

Оқушыларға түсінік жұмыстары жүргізіліп, әр бөлімде не туралы жазып, қандай ұғымды қамту керектігі жобаланды және құндылықтармен бірге мәтінде қандай құнсыздықтар туралы айтылған, соған көңіл аудару қажеттігін ұғындырдым. 

	Интеллектуалдық  құндылық.
	Мұнда алған жаңа білім, ақпарат, мәліметтер.

	
	Жаңа сөздер мен ұғымдар. Саналық жетістік.

	
	Кейіпкердің ақыл-ой өрісі. Сенің көзқарасың? т.с.с.

	
	

	Рухани  құндылық.
	Адамгершілік қасиеттер. Кейіпкердің жақсы қасиеттері мен мінездері. Кері тәрбие.

	
	Рухани құнсыздық, т.б.

	
	Сен не істер едің?

	
	

	Әлеуметтік  құндылық.
	Қоршаған ортамен байланыс. 

	
	Әлеуметтік орындармен қарым-қатынасы.

	
	Саған бұл ұнай ма? т.б.

	
	

	Материалдық  құндылық.
	Байлық, оған жеткен жолдары. Құнды заттар.

	
	Кейіпкер материалдық құндылық деп нені бағалайды?

	
	Сен бұл туралы не ойлайсың?

	
	Қандай кеңес берер едің?


Кестені толтырғанда балаларға өз ойларын, өз білімдерін пайдаланумен бірге, мәтіндегі сөйлемдерді көшіріп жазу арқылы да тапсырманың мәнін ашуға болатыны айтылды. «Жабайы алма» деген мәтінді талдау барысын көрейік. 
Инт. құнд. – алма туралы көп білдім; біздің жақта алма өспейді, сондықтан көп мәлімет білдім; жабайы алма суыққа төзімді болады, екпе алма төзімсіз болады; еккен алма тәтті, жабайы алма ащы- ұғымды білдімжабайы алма бақта өспейді деген мәлімет білдім. Алманың екі түрі бар екенін білдім;

Рухани  құнд. – атасы баласына жабайы алма егуге көмектесті, көмек; атасы немересінің сәби тілегінің қабыл болғанына қуанды, қуаныш; екеуінің арасындағы сыйластық; Нұрғали ата жалғыз түп жабайы алманы жанындай жақсы көреді. Өзінің Нүсіпжан атасының көзіндей аялайды.
Әлеуметтік  құнд. – атасы мен немересі топтасып жұмыс істеді. Достарына алма туралы тарихты айтып берді; немересі мен атасының арасындағы жылулық; табиғатты көркейту, бақ егу, қоршаған ортаға пайда; табиғатты көбейту; ата мен бала бір-бірін жақсы көреді, көмектеседі;

 Материалдық  құнд. – алма-жеміс – байлық; табиғат – үлкен құндылық; бақ осы үйдің байлығы. Алпыс адамның жасы; адам – үлкен құндылық; алма ағашы көп жыл адамдарды асырады.
Қарап отырсаңыздар, балалар мәтіндегі ойларды пайдаланумен бірге өз ойларын да бере білген. Кейіпкердің басынан өткен оқиға мен өз көзқарастарын ұштастыра алған. Әрине, оқушыларға түсіндіріп, жазған ойларымен келісе отырып, одан да өзгеше пікір болуы мүмкін екендігі немесе жалпыхалықтық, ұлттық, адами ұғымдарға қарай бағыт-бағдар бере алу ұстаздың міндеті.

  Оқушыларды осы тұрғыда тәрбиелеу арқылы оларды мәдениетті, рухани бай болуға үйретеміз. Сол арқылы олардың адамгершілік санасын көтереміз. Құндылықтар қоғам мен адамға жақсы мен жаманды, пайда мен зиянды, ақиқат пен жалғанды, сұлулық пен ұсқынсыздықты, әділеттілік пен әділетсіздікті, тыйым салынған мен рұқсат етілмегенді, маңыздылық пен мәнсіздіктің ара жігін ашуға көмектеседі.

